МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ 
БҮХИЙ/-НЫ 12 ДУГААР САРЫН 22-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-2

	2
	Хуралдааны дэлгэрэнгүй тэмдэглэл
	3-4

	
	1. “Оюу толгойн ордоос Монгол Улсын эрх ашгийг хангуулах арга хэмжээний тухай” Улсын Их Хурлын тогтоолын төсөл /Засгийн газар 2021.12.22-ны өдөр өргөн мэдүүлсэн, хэлэлцэх эсэх/
	3-4


Монгол Улсын Их Хурлын 2021 оны намрын ээлжит чуулганы Түр хороо /“Оюу толгой ордын ашиглалтад Монгол Улсын эрх ашгийг хангуулах тухай” Монгол Улсын Их Хурлын 2019 оны 92 дугаар тогтоолын хэрэгжилтэд хяналт тавих, шаардлагатай бол санал боловсруулж, дүнг нэгдсэн хуралдаанд танилцуулах үүрэг бүхий/-ны 12 дугаар сарын 22-ны өдөр /Лхагва гараг/-ийн хуралдааны товч тэмдэглэл 


Түр хорооны дарга Ц.Даваасүрэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 24 гишүүнээс 13 гишүүн хүрэлцэн ирж, 54.2 хувийн ирцтэйгээр хуралдаан 16 цаг 55 минутад Төрийн ордны “Жанжин Д.Сүхбаатар” танхимд эхлэв. 


Чөлөөтэй: Ш.Адьшаа, П.Анужин, Ё.Баатарбилэг, Ж.Бат-Эрдэнэ, Ж.Ганбаатар, Н.Ганибал, Б.Дэлгэрсайхан, Ц.Сандаг-Очир, Ж.Сүхбаатар, Б.Энхбаяр.

Нэг.“Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төсөл /Засгийн газар 2021.12.22-ны өдөр өргөн мэдүүлсэн, хэлэлцэх эсэх/


Хуралдаанд Улсын Их Хурлын Тамгын газрын Хяналт шалгалт, үнэлгээний газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, мөн хэлтсийн зөвлөх М.Солонго нар байлцав.


Улсын Их Хурлын гишүүн Г.Тэмүүлэн  “Оюу толгой ордоос Монгол Улсын хүртэх үр ашгийг хангуулах арга хэмжээний тухай” Улсын Их Хурлын тогтоолын төслийг хэлэлцэх эсэх асуудлыг хаалттай горимоор хэлэлцүүлэх нь зүйтэй гэсэн горимын санал гаргав.

Ц.Даваасүрэн: Улсын Их Хурлын гишүүн Г.Тэмүүлэнгийн гаргасан горимын саналыг дэмжье гэсэн санал хураалт явуулъя. 

Зөвшөөрсөн:

11
Татгалзсан:

  2
Бүгд:


13
84.6 хувийн саналаар горимын санал дэмжигдлээ.


Горимын санал дэмжигдсэн тул хуралдааныг хаалттай горимд шилжүүлэв. 

Нээлттэй хуралдаан 04 минут үргэлжилж, 24 гишүүнээс 14 гишүүн хүрэлцэн ирж, 58.3 хувийн ирцтэйгээр 16 цаг 59 минутад хуралдаан хаалттай горимд шилжив. 


  Тэмдэглэлтэй танилцсан:


  ТҮР ХОРООНЫ  


  ДАРГА 






Ц.ДАВААСҮРЭН

                                 П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ ТҮР ХОРОО /“ОЮУ ТОЛГОЙ ОРДЫН АШИГЛАЛТАД МОНГОЛ УЛСЫН ЭРХ АШГИЙГ ХАНГУУЛАХ ТУХАЙ” МОНГОЛ УЛСЫН ИХ ХУРЛЫН 2019 ОНЫ 92 ДУГААР ТОГТООЛЫН ХЭРЭГЖИЛТЭД ХЯНАЛТ ТАВИХ, ШААРДЛАГАТАЙ БОЛ САНАЛ БОЛОВСРУУЛЖ, ДҮНГ НЭГДСЭН ХУРАЛДААНД ТАНИЛЦУУЛАХ ҮҮРЭГ 

БҮХИЙ/-НЫ 12 ДУГААР САРЫН 22-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ц.Даваасүрэн: Түр хорооныхоо хуралдааныг эхэлнэ ээ. 

Хуралдааны ирц ирвэл зохих 24-өөс 13. 54.2 хувь байгаа учраас хангалттай бүрдсэн байна. 
Ирсэн гишүүдийн ирцийг би танилцуулчихъя.

Ингээд Түр хороо байгуулагдахад орно, орно гэж орсон. Орсон мөртөө Түр хорооны хуралд 1 ч суугаагүй олон гишүүн байна шүү. 
Дараагийн хуралдаан дээр бол би танилцуулъя гэж бодож байна.


Би ирсэн байна. Алтанхуяг гишүүн байна. Б. Бат-Эрдэнэ гишүүн ирсэн байна.Болорчулуун гишүүн ирсэн байна. С.Ганбаатар гишүүн ирсэн байна. 2 Ганбаатар хоёулаа байдаг юм байна шүү. Г.Ганболд гишүүн ирсэн байна. Х.Ганхуяг гишүүн ирсэн байна. Дамдинням гишүүн ирсэн байна. Жаргалмаа гишүүн ирсэн байна. Мөнхбат гишүүн ирсэн байна. Тэмүүлэн гишүүн ирсэн байна. Ундрам гишүүн ирсэн байна. Чинзориг гишүүн ирсэн байна.

Эдгээр гишүүд ер нь одоогийн энэ ирсэн байгаа гишүүд Түр хорооны хурлыг бол байнга таслахгүй ингэж оролцож байгаа. Энэ Оюу толгойн хэлэлцээр амжилттай, ахиц дэвшил гарахад саяын энэ нэр дурдсан гишүүдийн үүрэг роль их байсныг би бүр онцлон хэлэхийг хүсэж байна.


Зарим нэг гишүүд бол орох хүсэлтэй байсан боловч 1 ч удаа ирж суугаагүй байгааг анхааръя. Цаашдаа.


Хуралдааны ирцийг танилцуулж дууслаа.


Хуралдааныг нээснийг мэдэгдье. Нөгөө алх, цохиур нь байхгүй юм байна. Ингээд нээчихье ээ.


Хуралдаанаар хэлэлцэх асуудлыг танилцуулна.


1 асуудал байна. 
Засгийн газраас 2021 оны 12 дугаар сарын 22-ны өдөр Монгол Улсын Их Хуралд өргөн мэдүүлсэн, “Оюу толгой ордоос Монгол Улсын хүртэх үр ашгийг хангуулах тухай арга хэмжээний тухай” Улсын Их Хурлын тогтоолын төслийн хэлэлцэх эсэх талаарх хэлэлцүүлгийг явуулъя.


Өнөөдөр бол хэлэлцэх эсэх шүү.

Хэлэлцэх эсэхтэй холбогдуулаад саналтай гишүүн байна уу. Тэмүүлэн гишүүн. Дараа нь өөр горимын санал байвал Ганболд гишүүн болно шүү дээ. Ижилхэн байвал татчихна биз дээ. Тэмүүлэн гишүүний микрофоныг өгье.

Г.Тэмүүлэн: Тэгэхээр Түр хорооны хурлаар өнөөдөр хэлэлцэж байгаа асуудлыг зарчмын хувьд дэмжиж байгаа. Оюу толгой ордоос Монгол Улсын хүртэх үр ашгийг хангуулах арга хэмжээний тогтоолын төсөл гаргах бол зайлшгүй шаардлагатай гэж үзэж байгаа. Тэгэхээр бид нар энэ асуудлыг Байнгын хороогоор, Түр хороогоор хэлэлцэж, шийдвэр гаргахыг бол зарчмын хувьд дэмжиж байна. 
Тэгэхдээ 1 асуудал байна. Энэ асуудал бол юу гэхээр яриа хэлэлцээ бол өнөөдөр үргэлжилж байгаа. Яриа хэлэлцээ хийж байгаа талуудын хооронд бид нар бас ярих, ойлголцох зүйлүүд нэлээн байна. Яриа хэлэлцээ хийгдэж байгаа учраас хэдий одоо үр дүн эхнээсээ гарч эхэлсэн ч гэсэн бид нар энэ асуудлыг яриа хэлэлцээ явж байгаатай холбогдуулж энэ хуралдааныг хаалттайгаар хэлэлцэх нь зүйтэй гэсэн горимын саналыг гаргаж байна. Тэгээд энэ асуудлыг дэмжиж өгөхийг хүсье.


Ц.Даваасүрэн: Энэ Оюу толгойн хэлэлцээр үргэлжилж байгаа гэсэн агуулгаар бол горимын санал гаргаж байна шүү дээ. Тийм учраас бас хэлэлцээрийн шатанд тодорхой асуудлуудыг нууцлах шаардлагатай гэж үзэж байгаа учраас бол нууцын горимоор хэлэлцье гэсэн Тэмүүлэн гишүүн санал гаргасан байна. 

Энэ саналыг дэмжье гэдэг саналын томьёоллоор санал хураалт явуулъя.


Тэмүүлэн гишүүний гаргасан горимын саналыг 11 гишүүн дэмжсэн учраас дэмжигдсэн байна. 
Ингээд хуралдааныг хаалттай горимд шилжүүлье.

ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

